
Заключение. Проблема психологии профессионального здоровья и профессионального 
долголетия является одной из ключевых проблем современного общества. В этом Республика 
Беларусь не должна стать исключением. В нашем исследовании произведена лишь незначи-
тельная часть того, что способствовало бы решению ряда актуальных вопросов в связи с зада-
чами, стоящими перед организациями, занимающимися реабилитацией военнослужащих, чья 
сфера деятельности сопряжена с риском для жизни и растратой своего психического здоровья.  

Вядома, што асноўным аб’ектам вывучэння мовы з’яўляецца слова. Калі настаўнік тлу-
мачыць матэрыял на высокім метадычным і тэарэтычным узроўні, то і вучні засвойваюць яго 
якасна [2, с.17]. Актуальнасць гэтага пытання заключаецца не толькі ў глыбокім 
пераасэнсаванні традыцыйных падыходаў ў навучанні, але і ва ўменні бачыць канкрэтныя 
шляхі і метады, якія б стварылі ўмовы для развіцця асобы. 

Мэтай дадзенай работы з’яўляецца аналіз матэрыялу, які аказвае важны ўплыў на 
фарміраванне ўменняў і навыкаў навучэнцаў каледжа, дапамагае ў рашэнні педагагічных задач 
будучых спецыялістаў. 

Матэрыял і метады. У эксперыменце прымалі ўдзел навучэнцы 218 групы Аршанскага 
каледжа і вучні трэцяга “А” (21) і трэцяга “Б”(18) класаў ДУА “Сярэдняя школа № 13 г.Оршы”. 
Для рэалізацыі мэты даследавання выкарыстаны метады аналізу навуковай літаратуры, 
параўнальна-супастаўляльнага аналізу, апрацоўкі матэрыялаў, абагульнення, эксперыменту.  

Вынікі і іх абмеркаванне. Для больш грунтоўнага знаѐмства з работай у класе ў час пе-
раддыпломнай практыкі навучэнцам былі прапанаваны наступныя заданні: 

 прааналізаваць узровень камунікацыі вучняў, магчымасці выкарыстання актыўных форм і 
метадаў навучання на ўроках беларускай мовы і літаратурнага чытання; 

 ахарактарызаваць уплыў маўленчых паводзін, актывізацыю пазнавальнай дзейнасці вучняў на 
ўроках і інш. 

У справаздачах аб выніках праходжання пераддыпломнай практыкі ў школах горада Ор-
шы навучэнцы каледжа указваюць на неабходнасць актывізацыі ўзаемадзеяння сістэмы 
“настаўнік-вучань” для больш актыўнага засваення матэрыялу школьнай праграмы па белару-
скай мове (100%). Таксама ў справаздачах навучэнцаў указваецца на неабходнасць выкары-
стання актыўных форм і метадаў навучання.Пры характарыстыцы ўплыву маўленчых паводзін, 
актывізацыі пазнавальнай дзейнасці вучняў навучэнцы каледжа звяртаюць увагу на тое, што 
цяжкасці ў вывучэнні роднай мовы звязаны, перш за ўсѐ, знізкім узроўнем лексічнага запасу 
вучняў (87%).Таксама указваюцца шляхі вырашэння праблемы: больш актыўна 
выкарыстоўваць “лексічныя хвілінкі”, пераказы і г.д. 

Для таго, каб праверыць праўдзівасць дадзенага меркавання, на базе двух пачатковых 
класаў сярэдняй школы № 13 горада Оршы навучэнцамі каледжа быў праведзены педагагічны 
эксперымент. Мэта эксперыменту – даследаваць, ці ўплывае мэтанакіраваная лексіка-
фразеалагічная дзейнасць на ўроках беларускай мовы на ўзровень лексічнага і фразеалагічнага 
запасу вучняў пачатковых класаў. Для дасягнення пастаўленнай мэты рэалізоўваліся наступныя 
задачы: 

1. Даследаваць першапачатковыя ўзроўні лексічнага і фразеалагічнага запасу вучняў двух 
трэціх класаў, параўнаць іх. 

2. На працягу некаторага часу з вучнямі аднаго з эксперыментальных класаў праводзіць 
мэтанакіраваную лексічную работу – “лексічныя хвілінкі”.  

3. Паўторна даследаваць узроўні лексічнага і фразеалагічнага запасу вучняў эксперымен-
тальных класаў, параўнаць іх паміж сабою і з першапачатковымі вынікамі. 

4. Даць параўнальную колькасную і якасную характарыстыку па выніках эксперыменту, 

зрабіць пэўныя вывады. 

Гіпотэза эксперыменту была прадстаўлена наступнымі сцвярджэннямі: 

• мэтанакіраваная лексіка-фразеалагічная работа на кожным уроку беларускай мовы ў па-

чатковых класах садзейнічае пашырэнню лексічнага і фразеалагічнага запасу вучняў; 

• дастаткова адводзіць 5–7 хвілін для лексіка-фразеалагічнай работы на кожным уроку 

беларускай мовы, каб атрымаць павышэнне ўзроўню лексічнага і фразеалагічнага запасу 

вучняў пачатковых класаў. 

Як і любы педагагічны, дадзены эксперымент складаўся з трох этапаў: канстатуючага, 

навучальнага і кантралюючага. 

Заданні выконваліся вучнямі на асабістых лістах-картках. Змест заданняў правяраўся і 

быў адобраны настаўнікамі эксперыментальных класаў. Кожнае заданне было надрукавана з 

улікам узроставых асаблівасцей вучняў трэцяга класа: іх увагі, успрымання, зрокавай памяці. 

Па выніках праверкі тэставых заданняў былі атрыманы дадзеныя, якія дазволілі не толькі 

ацаніць узровень лексічнага і фразеалагічнага запасу школьнікаў, але і параўнаць узроўні ведаў 

абодвух эксперыментальных класаў. Пасля параўнання атрыманых паказчыкаў з максімальна 

магчымымі вынікамі і выражэння гэтых паказчыкаў у працэнтах, навучэнцы каледжа атрымалі 

наступнае:па ўсіх даследуемых аспектах вучні 3 “А” класа прадэманстравалі лепшыя вынікі. 

Агульная колькасць правільных адказаў у 3 “А” класе на 15% большая, чым у 3 “Б”; з іх на 

пытанні па авалоданні тэорыяй ~ на 6% больш; з іх на пытанні па прымяненні ведаў на практы-

цы ~ на 11% больш; з іх на багацце лексічнага запасу ~ на 26% больш; з іх на багацце 

фразеалагічнага запасу ~ на 6% больш.У цэлым жа, вучні абодвух класаў прадэманстравалі 

даволі нізкі ўзровень ведаў па ўсіх аспектах, асабліва узровень багацця лексічнага і 

фразеалагічнага запасу. Паколькі лепшых вынікаў па ўсіх паказчыках на канстатуючым этапе 

эксперымента дасягнулі вучні 3 “А” класа, было прынята рашэнне, што дадатковую работу па 

ўзбагачэнні і актывізацыі лексічнага і фразеалагічнага запасу вучняў неабходна праводзіць 

менавіта з вучнямі 3 “Б” класа. Амаль на кожным уроку беларускай мовы з дазволу 

адміністрацыі школы на працягу амаль двух месяцаў у класе праводзіліся так званыя 

“лексічныя хвілінкі” (працягласцю 5–7 хвілін), у рамках якіх вучні выконвалі розныя цікавыя 

заданні, абмяркоўвалі іх і правяралі. Работа вялася з мэтай паляпшэння тых вынікаў, якія вучні 

прадэманстравалі на канстатуючым этапе.Такім чынам, “лексічныя хвілінкі” былі, па-сутнасці, 

дадатковым этапам у структуры камбінаваных урокаў, як фізкультхвілінкі ці хвілінкі 

чыстапісання. Амаль усе заданні падаваліся ў нетрадыцыйнай форме, што выклікала цікавасць 

у вучняў і імкненне актыўна працаваць. Так, напрыклад, прапаноўвалася здзейсніць незвычай-

нае падарожжа, дапамагчы нечаканаму госцю, “сабраць у кошыкі садавіну”, разгадаць крыжа-

ванку, паслухаць гістарычную даведку ці гумарыстычны верш. Выкарыстоўваўся таксама і 

змястоўны наглядны матэрыял: малюнкі, схемы, табліцы, выявы казачных герояў. 

Кантралюючы этап праводзіўся па прыкладу канстатуючага этапу, толькі тэставыя 

заданні, зразумела, былі іншымі. Але, па-ранейшаму, іх змест і афармленне адпавядалі неаб-

ходным патрабаванням. Пасля суаднясення атрыманых паказчыкаў з максімальна магчымымі 

вынікамі атрымалася, што вучні 3 “Б” класа не толькі павысілі свой узровень, але і пераўзышлі 

ўзровень 3 “А” класа амаль па ўсіх накірунках.У справаздачы аб выніках практыкі навучэнцы 

каледжа зрабілі вывад, што мэтанакіраваная лексіксічная работа на кожным уроку беларускай 

мовы ў пачатковых класах садзейнічае пашырэнню лексічнага і фразеалагічнага запасу 

вучняў.Пры гэтым дастаткова адводзіць 5–7 хвілін для лексіка-фразеалагічнай работы на кож-

ным уроку, каб атрымаць павышэнне ўзроўню развіцця лексічнага і фразеалагічнага запасу 

вучняў пачатковых класаў. 

Заключэнне. Пры мэтанакіраванай падрыхтоўцы да правядзення пробных урокаў у пе-

рыяд тэхналагічнай і пераддыпломнай практыкі навучэнцы каледжа на ўласным вопыце пера-

конваюцца ў аб’ектыўнай неабходнасці прымянення тэорыі ў практычнай дзейнасці, 

асэнсоўваюць важнасць пашырэння і паглыблення сваіх ведаў як абавязковай умовы паспяхо-

вага набыцця вопыту навучальна – выхаваўчай работы ў школе.  
 

Спіс літаратуры 

1. Абдуллина, О.А, Загрязкина, Н.Н. Педагогическая практика студентов: Учебное пособие для студентов пед.ин-тов. - 2-е изд., 

перераб. и доп.- М.:Просвещение, 1989. – 175 с. 
2. Сасім, І.А. Беларуская мова: Педагаічная практыка ў пачатковых класах: Дапам. / І.А.Сасім. – Мн., Універсітэцкае, 2001.- 140 с. 

Ре
по
зи
то
ри
й В
ГУ




